
Сабыр да ул, гади, кешелекле, кылган эше бары изгелек 
Остазым Зайдуллина Гөлфия  

Миргасыйм кызына багышлана 

 

 
 

Остаз... Бер карасаң, гади генҽ, 5 хҽрефтҽн торган бер сүз... Ҽ тирҽнрҽк уйласаң... 

юк, гади сүз түгел бу...  Күпме тирҽн мҽгънҽ, күпме аң, тырышлык, күпме  кешелеккҽ 

булган мҽхҽббҽт хислҽре тупланган бу сүздҽ... Остаз - кеше гомеренең бизҽге, маякчы, 

җитҽклҽүче, акыл һҽм зиһен белҽн кечкенҽ генҽ кешедҽн Шҽхес үстерүче, тҽрбиялҽүче, 

шул ук вакытта аларны саклаучы, кирҽк вакытта яклаучы һҽм олы тормышка юл 

күрсҽтүче, озатып калучы бөек җан ул. Бүген галим дҽ, табиб та, ташчы да, иген игүче дҽ 

Остазы  алдында баш ия, чөнки телҽсҽ кайсы һөнҽргҽ юл башы аның фидакарь хезмҽте 

нҽтиҗҽсендҽ салына.  

 Мин ҽлеге сүзнең мҽгънҽсен татар теленең аңлатмалы сүзлегеннҽн карарга булдым. 

Анда: “Остаз - өйрҽтүче, укытучы, җитҽкче. Профессорны да "остаз" дип атау кабул 

ителгҽн. Татарча остаз сүзенең тамыры оста (мастер) сүзеннҽн. Элегрҽк бу төшенчҽ балта 

остасын гына белдерҽ, соңыннан, һөнҽрнең башка тармакларына да күчеп, гомумҽн, 

"мастер" мҽгънҽсен белдерҽ башлый”, дип язылган. 

Дөньядагы һҽрбер кеше остаз  була ала микҽн? Мөгаен, юктыр. Бөек педагог А.С. 

Макаренко юкка гына  “Тҽрбияли белү – сҽнгать ул. Скрипкада, яисҽ рояльдҽ уйный белү, 

матур картина тудыру сҽнгате кебек сҽнгать” дип ҽйтмҽгҽндер. Чөнки остаз булуга бары 

тик   белемле, киң күңелле, сабыр, зур илаһи көчкҽ ия булган, һҽр яктан үрнҽк  кешелҽр 

генҽ лаектыр. 

Минем остазым да бар яктан үрнҽк кеше: тырыш, талҽпчҽн, сабыр, һҽр авырлыктан 

чыгу юлын күрсҽтүче. Сүзем Зайдуллина Гөлфия Миргасыйм кызы хакында. Ҽйе, мин 

аны укытучы буларак та, директор урынбасары буларак та үземнең остазым дип саныйм. 

Без аның белҽн 1997 нче елда очраштык. Мин Лениногорск шҽһҽренең 11 нче 

гимназиясенҽ татар теле һҽм ҽдҽбияты укытучысы булып килдем һҽм Гөлфия Миргасыйм 

кызы белҽн бергҽ эшли башладым. Мин яшь, ҽ ул тҽҗрибҽле укытучы. 

Шушы урында Гөлфия Миргасыйм кызының һөнҽри юлы турында таныштырып 

китү урынлы дип уйлыйм. Зайдуллина Гөлфия Миргасыйм кызы ҽнисенең һөнҽри 

эшчҽнлеген дҽвам итҽргҽ телҽп, 1975 нче елда Казан дҽүлҽт педагогия институтыныың 

география факультетына укырга керҽ. Күңелле студент еллары бик тиз үтеп китҽ. 1980 нче 

елда яшь белгеч Лениногорск районы Мичурин сигезьеллык мҽктҽбендҽ педагогик 

эшчҽнлеген башлап җибҽрҽ. Ул география һҽм биология фҽннҽрен укыта. Үз эшенҽ 

бирелгҽнлеген, үзенҽ һҽм укучыларына талҽпчҽн булуын, активлыгын һҽм оештыру 

сҽлҽтен күреп алып, Гөлфия Миргасыймовнаны директор урынбасары, ҽ соңрак директор 

итеп билгелилҽр. Ул ҽлеге җаваплы урында үзенең барлык сҽлҽтен, эшлеклелеген күрсҽтҽ. 

Язмыш җиллҽре  Гөлфия Миргасыйм кызын 1989 нчы елда Лениногорск шҽһҽренең 11 

нче гимназиясенҽ китерҽ. Ул география укытучысы буларак укучыларда тирҽ-як мохиткҽ 



мҽхҽббҽт тҽрбияли, аларда кызыксынучанлык уята. Гөлфия Миргасыймовна укытуның 

яңа формаларын, алымнарын даими өйрҽнҽ, аларны үз дҽреслҽрендҽ уңышлы файдалана.  

Укытучыга талҽплҽр зур. Алар замана белҽн бергҽ атларга, Һҽр көн үзлҽренең 

белемемнҽрен камиллҽштереп торырга, төрле яктан эрудицияле булырга тиеш. 

Борынгылар: «Кем алга бармый, шул артка тарта», – дигҽннҽр. Минем тормышымда 

очраган Гөлфия Миргасыймовна да шушы гыйбарҽне истҽ тотып эшлҽүче, мине дҽ үзе 

артыннан иятүче. Ул, алган белемнҽрен минем белҽн бүлешеп, мөстҽкыйль фикер йөртҽ 

белүче, аны ачык итеп дҽлилли алучы шҽхес үстерү өчен бар көчен куйды. Мине яңа 

педагогик технологиялҽр өйрҽнергҽ этҽрде.  

Остазымның тагы бер сүзе бүген дҽ минем девизым. Ул: “Талҽпчҽнлек. Башта 

үзеңнҽн талҽп ит, соңыннан укучыдан. Бары талҽпчҽн укытучыны гына укучылар да, ҽти – 

ҽнилҽр дҽ хөрмҽт итҽлҽр, югары бҽялилҽр. Укытучы өчен бу бик мөһим”- дип өйрҽтте. 

Мин бүген дҽ аның ҽлеге сүзен һҽрвакыт исемдҽ тотам, шушы сүзгҽ тугры булып яшим.  

 Остазым география укытучысы булса да, мҽшһүр мҽгърифҽтче - галим, педагог 

Ризаэддин Фҽхреддин сүзлҽрен мисалга китерҽ. Мине бу тагы да кызыксындыра. Ҽ 

аннары мин аның нҽселе Ризаэддин Фҽхреддин белҽн бҽйле булуын белдем. Ул үзе дҽ: 

“Ризаэддин Фҽхреддин нҽселеннҽн булуым белҽн горурланам мин”, дия иде, ҽ мин аның 

зирҽклегенҽ, чынлап торып зыялы булуына сокланам. 

Х. Миңнегулов үзенең “Халкыбызның рухи остазы” дигҽн хезмҽтендҽ 

Р.Фҽхреддиннең бөтен яктан да белемле, укымышлы булу сҽбҽплҽрен тикшерҽ. Ул аның 

берничҽ сҽбҽбен атый: беренчедҽн,  татарның зыялы, рухани гаилҽсеннҽн булуы; нҽсел 

шҽҗҽрҽсендҽ Идел-йортның билгеле кешелҽре булу; икенчедҽн, ҽдипнең нҽсел-нҽсҽбе 

белҽн бҽйлҽнешле Бөгелмҽ өязе, Түбҽн Чыршылы, Тайсуган авыллары үзлҽренең 

мҽдрҽсҽлҽре, гыйлем ҽһеллҽре белҽн дан тоткан. 

Р.Фҽхреддин  үзенең ҽнисе ягыннан булган бабасы турында “Асар” китабының 2 

томында язып калдыра. Ул аны 301 номерлы күрсҽткеч белҽн бирҽ. Бабасының тулы 

исеме – Рҽмкол бине Максуд бине Мөхсин бине Шҽех. Ул аның турында түбҽндҽгелҽрне 

яза: “Бөгелмҽ өязенең Шушма елгасының сул тарафында булган Иштирҽк авылында имам 

булып, 63 яшендҽ1269 (1853) елның 15 рамазанында (10 июнь) вафат булды. Васыяте 

талҽбенчҽ Мөхҽммҽдшҽриф бине Сөлҽйман бине чикҽ исемле кемсҽ янында күмелгҽн.” 

И.Шиһапов аларның дҽвамчылары белҽн кызыксына, аларның төбенҽ төшҽ, 

нҽселлҽрен тикшерҽ. Ул болай яза:”Рҽмкол балаларының икенчесе – Мостафа нҽселе исҽ 

билгеле. Рҽмколның улы Мостафа (башта мөҽзин, аннары имам) Мостафаның улы Зҽки 

(кибет тоткан, кибете безнең урамда таш келҽт булып торды) Зҽкинең олы улы Шамил, 

өченче улы Миргасыйм”. И. Шиһапов Миргасыйм абыйның балаларын санап чыга, 

тормыш иптҽше Рҽшидҽ апа турында мҽгълүмат бирҽ.  Алар белҽн танышканнан соң, 

гимназиядҽ география укытучысы булып эшлҽүче минем остазым Гөлфия апаның 

Миргасыйм абый кызы булуына шик калмады, фамилиялҽре – Мостафиннар (кыз 

фамилиясе, ҽ кияүгҽ чыккач ул Зайдуллина). Гөлфия Миргасыймовнаның ҽтисе 

Р.Фҽхреддиннең туганнан туган энесе булып чыга. Менҽ бит кайда икҽн нҽселдҽн килгҽн 

зирҽклек, зыялылык!!! 

Мин, остазым Гөлфия Миргасыймовна өйрҽткҽнчҽ, һҽрвакыт үз өстемдҽ эшлим, 

күп укыйм, яңалыкка омтылам. Рҽхмҽт Сиңа, остазым, өйрҽтүчем! Мең рҽхмҽт! Балалар 

янына керер алдыннан иң беренче Сине күз алдыма китерҽм. Син бу очракта нишлҽр идең 

икҽн дип, үз-үземҽ сорау бирҽм... Син һаман да миңа балаларның “Ник? Нигҽ? 

Ничек?”лҽренҽ җавап бирергҽ ярдҽм итҽсең. Синең алда оят булмасын дип, үз-үземне алга 

таба үстерүгҽ этҽрҽсең, алган дҽрҽҗҽлҽремнең куанычы белҽн уртаклашасың... 

Безне тагы да якынайткан вакыйга 2001 нче елда булды: икебезне дҽ директор 

урынбасары итеп билгелҽделҽр. Без кулга-кул тотынышып, бергҽ эшли башладык. Мин 

тҽҗрибҽсез, ҽ ул тҽҗрибҽле, хҽтта директор булып эшлҽгҽн кеше. Монда да остазым һҽм 

киңҽшчем булды Гөлфия Миргасыймовна. Барлык эшлҽрне бергҽ башкардык.  



Менҽ мин укытучыларның укытучысына ҽйлҽндем. Нишлҽргҽ? Кайдан башларга? 

Мин гимназия үсешенҽ нинди өлеш кертҽ алам? Гимназиябезнең килҽчҽгенҽ директор 

урынбасары күзлегеннҽн карарга тиеш булдым.  

Безнең гимназиянең төп максаты һҽм бурычы - балаларның иҗади сҽлҽтлҽрен ачу 

һҽм үстерү өчен шартлар булдыру; аларда үзлегеннҽн укуга, үсешкҽ, ихтыяҗ тудыру; 

укучыларны югары белем алырга һҽм төрле фҽнни, практик эшчҽнлек өлкҽсендҽ иҗади 

эшкҽ ҽзерлҽү; республиканың интеллектуаль потенциалын үстерүче актив шҽхес 

тҽрбиялҽү. 

Минем алда йөз сорау: уку-укыту планы шҽхесне эстетик яктан үстерүгҽ 

нигезлҽнеп эшлҽнгҽнме соң? Тагын нинди яңалык?  Ҽлбҽттҽ, укучыларны  халык 

педагогикасы принципларына   нигезлҽнеп, үз ана телендҽ укыту һҽм тҽрбия бирүгҽ зур 

игътибар ителҽ. Укучыларның фҽн нигезлҽрен тирҽнтен һҽм күпьяклап өйрҽнүенҽ ирешү 

өчен, укытуга  югары уку йортлары укытучыларын җҽлеп итү уңышлы булыр иде. Шушы 

фикерлҽрне тормышка ашыру ничек мөмкин соң? Уйлана торгач, гимназиядҽ татар теле 

һҽм ҽдҽбияты кафедрасы оештыру фикере туды. Остазым белҽн киңҽштем, ул хуплады. 

Күңелне Фҽнис Яруллинның сүзлҽре дҽ  җилкендерде: “Тел - халык күңеленең 

кыңгыравы. Ҽ кыңгырау - кагылмасаң чыңламый. Ҽйдҽгез, шушы кыңгырауны ешрак 

кагыйк. Ул тутыкмасын, тавышы гел саф, гел матур булсын, аның моңы еракка 

яңгырасын”. Эшчҽнлегемне туган телемнең кыңгыравын кагудан башларга булдым. 

Кыенлыклар туды, ярдҽмчелҽрем остазым һҽм директор булды. Шул вакытта Сократ 

сүзлҽре ярдҽмгҽ килде: “Һҽр кешедҽ кояш бар. Аңа яктыртырга ирек бирергҽ кирҽк” 

Хезмҽттҽшлҽремнең кояшларын кабынырга мҽҗбүр иткҽч, оешты  кафедра, фҽнни 

җитҽкче дҽ табылды. Минем күңел шатлана,  бу идея тормышка ашты. Ышандырдым бит! 

Ҽйе, ышандырдым, башта үземне, аннары хезмҽттҽшлҽремне. 

Минем карашка, директор урынбасары хезмҽте кабырчык эчендҽге энҗе кебек: 

нҽтиҗҽ күренсен өчен башта кабырчыкны ачарга, аннан соң гына энҗе бөртеген эзлҽп 

табарга мөмкин. Кафедраның эшли башлавы энҗе бөртеге яшерелгҽн кабырчыкны ачуга 

тиң түгелмени? Ҽлбҽттҽ, энҗе! Миңа иң кадерле беренче энҗемне табарга коллегам, 

остазым Гөлфия Миргасыйм кызы фатихасын бирде бит. Кафедра 12  укытучыны  

берлҽштерҽ, шуларның  бишесе   татар  теле   һҽм  ҽдҽбияты  укытучысы, дүртесе 

башлангыч класс укытучылары, өчесе  өстҽмҽ белем бирү педагоглары. Кафедра бүгенге 

көндҽ  “Яңа коммуникатив технологиядҽр кулланып, белем сыйфатын  күтҽрү, 

укучыларның  иҗади сҽлҽтен үстерү ” дигҽн  методик тема өстендҽ эшли.  

Бүгенге көндҽ кафедраның беренче бурычы - укучыларның тормышка яраклашуын 

(социальлҽшүен) тҽэмин итүче чара буларак дҽүлҽт теллҽрен һҽм чит теллҽрне сыйфатлы 

өйрҽтү. Президентыбыз тарафыннан республиканың мҽгариф системасы алдына үз 

фикерлҽрен телдҽн дҽ, язмача да дөрес һҽм матур итеп ҽйтҽ ала торган шҽхеслҽр ҽзерлҽү 

бурычы куелган иде.  

  Моны хҽл итү өчен ни эшлҽргҽ соң? Минем алда сораулар, сораулар...  Яткан таш 

хҽлендҽ калмас өчен нишлҽргҽ? Ҽлбҽттҽ, минуты саен үзгҽреп торган бу дөньяда замана 

сулышын элҽктереп калырга! Үз тҽҗрибҽмнҽн чыгып ҽйтҽм, башкача булмый! Укучылар 

югары технологиялҽрне иярлҽгҽн дҽвердҽ дҽреслеккҽ, гади тактага, акбурга гына ябышып 

яту һич мөмкин түгел. Актив педагогик эзлҽнү!  Үстерелешле укыту технологиясе 

принцибына нигезлҽнгҽн билгеле бер методик система! Бөек мҽгърифҽтче 

Р.Фҽхреддиннең: ”Күп белдерүгҽ караганда аз белдереп, эзлҽнү орлыгын салу,  эзлҽгҽнен 

үзе табарга өйрҽтү, юлларын күрсҽтү - мөгаллим бирҽ ала торган хезмҽтлҽрнең иң 

кадерлесе, иң зурысыдыр” - дигҽн сүзлҽре бүген дҽ актуаль булып кала.  

  Алда куелган максат һҽм бурычларны үтҽү өчен, гимназиядҽ фҽннҽрне яңа 

технологиялҽр аша өйрҽтҽбез. Ул - укучыларның актив эшчҽнлегенҽ этҽргеч бирү. 

Цицерон юкка гына “Белемле булу гына җитми, аны куллана белергҽ дҽ кирҽк”, 

димҽгҽндер. Соңгы елларда гимназиянең укыту процессында кулланылучы технологиялҽр 

булып үстерелешле укыту технологиясе, компьютер технологиялҽре, проектлар 



технологиясе, уен технологиясе, коммуникатив технология, А.З. Рҽхимовның иҗади үсеш 

технологиясе, ҽдҽбиятны укытуда А. Яхин методикасы, Сингапур методикасы 

структуралары тора. Ҽлеге юнҽлеш белҽн  мин җитҽкчелек итҽм, алай гына да түгел хҽзер 

үзем юл күрсҽтҽм. Ҽ мине бу юлга остазым Гөлфия Миргасыйм кызы кертеп җибҽргҽн 

иде.  

Лаеклы ялга чыкканчы Гөлфия Миргасыймовна гимназиядҽ укыту эшлҽре буенча 

директор урынбасары булып эшлҽде. Аның эшлҽгҽн һҽр эше кешелҽрне сөендерҽ. Ул ачык 

йөзле, ярдҽмчел, талҽпчҽн җитҽкче. Аңа кеше хҽленҽ керҽ белү, ярдҽм итү, үз тҽҗрибҽсе 

аша киңҽш бирү кебек сыйфатлар хас. Шагыйрь ҽйткҽнчҽ, сабыр да ул, гади, кешелекле, 

кылган эше бары изгелек. 

Директор урынбасарының  эшчҽнлеге  энҗе  төймҽ  кебек, төслҽре, формалары, 

зурлыклары  буенча  аерым бөртеклҽрдҽн  тора. Бер  җыюда гына  төймҽ уңышлы  

чыкмаска да  мөмкин. Аны  кабат-кабат  сүтеп  җыярга да  туры  килҽ. Минем  эшчҽнлек 

тҽ  нҽкъ шундый. Минем  янҽшҽмдҽ эшлҽүче укытучыларым – бу  гади  генҽ  укытучы  

түгел, ул омтылучан,  талҽпчҽн,  үз эшенең остасы, татар халкының горурлыгы булырлык 

күпкырлы шҽхес. Аның өчен педагогик камиллеккҽ омтылу, иртҽгҽсе көн белҽн яшҽү, үз 

укучыларының мөмкинлеклҽрен һҽм сҽлҽтлҽрен биш бармагы кебек белеп, аларны  

килҽчҽк тормышка ҽзерлҽү хас. Шундый укытучылар  белҽн горурланып, үземҽ бетмҽс 

көч алып эшлим. Үз өлешемне дҽ күрҽм. Шушы вакытта минем уңышларым өчен сөенеп 

торучы кеше барлыгын да белҽм, ул- минем остазым, ҽлбҽттҽ.  

Уйлар, уйлар... Минем  алдымда  үзем ачкан энҗе бөртеклҽреннҽн тезелгҽн төймҽ 

ята. Аның  энҗелҽре күпме? Аларны кабырчык эченнҽн чыгару һҽм тезү өчен күпме көч 

сарыф ителгҽн? Ничек кенҽ булса да, алар минекелҽр... Минем хезмҽтем дҽ шушы 

энҗелҽрне табу, камиллҽштерү, тезүдҽн гыйбарҽт. Фҽкать эзлҽнергҽ, яңалыкка 

омтылырга, билгелҽнгҽн максатка кыю барырга гына кирҽк. Яныңда  маякчы, җитҽклҽүче, 

шҽхес үстерүче һҽм тҽрбиялҽүче, кирҽк вакытта яклаучы һҽм юл күрсҽтүче остазың булуы 

да бик кирҽк. Хезмҽт юлымда минем өчен иң югары бҽя ул – Татарстан Республикасының 

атказанган укытучысы исеменҽ лаек булу. Минем бу уңышымда Зайдуллина Гөлфия 

Миргасыйм кызының да өлеше бар.  Тормыш юлымда Гөлфия Миргасыйм кызы кебек 

кеше  очравы, минем очен чиксез зур бҽхет! Язмамның азагында остазыма зур рҽхмҽтемне 

һҽм чиксез хөрмҽтемне белдерҽсем килҽ. 

 

Сҽмигуллина Венера Минсҽгыйть кызы, 

 югары квалификацион категорияле  

татар теле һҽм ҽдҽбияты укытучысы. 


